
വളരൊളി വാനിൽ വീശും കുളുർമതി

വിളറിയങ്ങു മറഞ്ഞുപോകുന്നതും.

ചിര സുകൃതഫലമാം തടില്ലത

ഒരു ഞൊടിയിൽ പിടഞ്ഞുവീഴുന്നതും,

നിരവധി സുമരാജിയെത്തന്നുടെ

നിറകതിരാൾ വിടുർത്തിയ ഭാനുമാൻ

കരുണതെല്ലുമിയലാതവകൾതൻ

മരണശയ്യ വിരിച്ചു പിരിവതും;

പ്രതിദിനം കണ്ടുപോരും പ്രകൃതിക്കെൻ-

പ്രലപനങ്ങൾ വ്യഥാ  വിലായ്ത്തോന്നിടാം.

അബലന്മാരുടെ ജന്മമനന്തമാ-

മവശതതന്നണിയറതന്നെയാം.;

മമ തനുവിന്റെ സൗഭാഗ്യം കണ്ടാദ്യം

മതിമറന്നെത്ര തോഷിച്ചതില്ല ഞാൻ!

പ്രണയം - എന്നുടെ ജീവിതസർവസ്വം-

പണയമാക്കണംപോൽ, ഞാൻ പണയത്തിനായ്?

അനഘനിർമ്മല പ്രേമത്തിൻ മുമ്പില-

ക്കനകകുംഭങ്ങൾ പാഴ്ക്കരിക്കട്ടകൾ!

